
Nd. 48. Frumvarp
til laga um fasteignaskatt.

Flutningsm .: H araldur Guðmundsson.
1. gr.

Af öllum fasteignum á landinu, sem ekki eru sérstaklega undanþegnar, 
skal greiða árlega skatt af virðingarverði eftir fasteignamatslögum. Nefnist 
skattur þessi fasteignaskattur.

2. gr.
Fasteignaskattur samkv. 1. gr. skal nema:

a. af óbyggðum byggingarlóðum í kaupstöðum og kauptúnum , sem hafa yfir 
500 íbúa, 1.5%.



b. af byggðum byggingarlóðum í kaupstöðum og kauptúnum, sem hafa vfír 
500 íbúa, 1%.

c. af öllum öðrum jarðeignum, þurrabúðum, grasbýlum, lóðum og lendum
að frádregnu verði jarðabóta og annara mannvirkja, sem ekki eru orð- 

in fullra 10 ára gömul og talin eru með i fasteignamatsverði landsins —, 
einnig af jarðarítökum , sem eru fráskilin jörðum, svo sem: nánium, var])- 
löndum, rekaréttindum , veiðirétti í ám og vötnum og öðrum vatnsréttind-
11111, 8  c/c c .

d. af húsum, bryggjum og öðrum m annvirkjum , sem ekki eru talin með i 
fasteignamatsverði lóða eða jarðeigna, til hvers sem þau eru notuð og úr 
hvaða efni sem eru, 2.5(.n.

3. gr.
Þeir kaupstaðir og hreppsfélög, sem samkvæmt sérstökum lögum leggja 

árlegan skatt á fasteignir i umdæmi sinu lil sveitar- eða bæjarsjóðs eða sýsluvega- 
sjóðs, mega ekki, eftir að lög þessi ganga í gildi, taka árlega hærri fastan skatt 
af hverri tegund fasteigna en ríkissjóður tekur samkvæmt 2. gr. Þó er þeim 
kaupstöðum og kauptúnum, sem húseigendum að kostnaðarlausu annast sorp- 
hreinsun, sóthreinsun og salernahreinsun og ráðstafanir til útrým ingar rottum  
og varnar gegn eldsvoða, heimilt að leggia árlegan viðbótarskatt á húseignirnar 
til þess að standast þann kostnað. Þó má sá skattur aldrei nema meira en 3%c 
af fasteignamatsverði. Ákvæði 6. gr. mn undanþágu undan fasteignaskatti af 
húsum ná ekki til þessa viðhótarskatts.

4. gr.
Byggingarlóð samkv. 2. gr. a. og b. telst hver sú lóð, sem bæjarstjórn eða 

hreppsnefnd hefir ekki með sérstökum samningi eða samþykkt ætlað til annara 
afnota en byggingarlóða. Byggð lóð telst. auk þess svæðis, er hús stendur á, sú 
lóð, sem ákveðið er með skipulagsuppdrætti eða samþykkt bæ jarstjórnar eða 
hreppsnefndar, að fylgja skuli húsinu og ekki sé leyfilegt að reisa á annað hús. 
Nánari ákvæði um þessi atriði setur fjárm álaráðherra með reglugerð.

5. gr.
Eigandi greiðir skattinn, nema um leigujarðir, leigulóðir eða önnur samn- 

ingsbundin jarðarafnot sé að ræða og árleg leiga eða eftirgjald fyrir þau sé und- 
ir 6% af fasteignamatsverði. Sé leigan eða eftirgjaldið undir 6 rv , en yfir 4 r< 
af fasteignamatsverði á ári, greiðist skatturinn af eiganda og leigjanda eftir 
reglum, er fjárm álaráðherra setur, en sé leigan eða eftirgjaldið eigi yfir 4%, 
greiðist skatturinn allur af leigjanda.

6. gr.
Undanþegnar fasteignaskatti eru: fasteignir ríkissjóðs, sveitarsjóða, sýslu- 

sjóða og hæjarsjóða, nema jarðeignir, lendur og lóðir, sem leigðar eru til ábúðar, 
á erfðafestu eða á annan liált fvrir lægri leigu eða eftirgjald en sem svarar 39, 
af fasteignamatsverði á ári. Ennfrem ur eru undanþegnar fasteignaskatti islenzk-



ar kirkjur, sjúkrahús, skólahús og hús annara rík ja með tilheyrandi lóðuin, að 
svo miklu leyti sem þau eru notuð af sendimönnum þeirra i millirikjaerindum. 
Verkamannabústaðir, sem ríkissjóður og bæjar- eða sveitarsjóðir leggja fram  
styrk til að reisa, skulu undanþegnir fasteignaskatti fyrstu 10 árin eftir að þeir 
hafa verið reistir.

Hús eða lóð, sem eigi er 100 króna virði, eru undanþegin fasteignaskatti, 
enda telst skatturinn aðeins af heilum hundruðum, en því, sem um fram  er, skal 
sleppt. Hið sama gildir um ítök og hlunnindi.

Ef ágreiningur ris um skattskvldu fasteigna, sker fjárm álaráðherra úr, 
en heimilt er aðiljum að skjóta málinu til dómstólanna.

7. gr.
Ef fasteign, sem metin hefir verið í einu lagi, er skipt og eigendur æskja 

þess, að hver hluti sé talinn sérstaklega til skattgjalds, skulu þeir bera það mál 
undir lögreglustjóra, sem leggur það undir úrskurð ráðuneytisins ásamt tillög- 
um sinum.

8. gr.
Fasteignaskatt skal greiða i þvi lögsagnarumdæmi. sem eignin er. Ef 

skattgreiðandi er þar eigi heimilisfastur, skal hann hafa þar umboðsmann, er 
geri skil fyrir skattinum. Ef engi umboðsmaður er tilnefndur, telst sá umboðs- 
maður, er eignina hefir til nytja, og ef fleiri eru, þá sá þeirra, er lögreglustjóri 
— í Reykjavik tollstjóri — velur.

9. gr.
Fasteignaskattur skal í 2 ár frá gjalddaga ganga fyrir öllum veðkröfum 

i eignum þeim, er hann hvilir á.
10. gr.

Ef hús eða önnur mannvirki eru rifin, brenna eða ónýtast á annan hátt 
á fyrra helmingi almanaksárs, greiðist ekkert gjald á þvi ári, en vilji þetta til 
siðar, greiðist fullt gjald.

11. gr.
Gjalddagi skattsins er i kaupstöðum 1. febrúar ár hvert, en annars- 

staðar á landinu á manntalsþingum. í  Reykjavik innheim tir tollstjóri skattinn, 
en lögreglustjórar annarsstaðar á landinu. Sé skatturinn eigi greiddur innan 
m ánaðar frá  gjalddaga, skal reikna dráttarvexti, 1% fvrir hvern máuuð eða 
brot ú r mánuði.

12. gr.
Heimilt er kaupstöðum og hreppsfélögum að hækka skattgjald það, er 

um ræðir i 2. gr., um 100%, og rennur sú hækkun öll í hlutaðeigandi bæjar- 
sjóð eða sveitarsjóð, enda falli þá jafnfram t niður fasteignagjöld þau, sem ár- 
lega hafa verið greidd i hlutaðeigandi bæ jarsjóð eða sveitarsjóð eða sýsluvega- 
sjóð af fasteignum í hreppnum  eða kaupstaðnum. Skattgjald samkvæmt þessari 
grein innheimtist af lögreglustjórum — i Reykjavík tollstjóra — samtímis skatt-



gjaldinu samkvæmt 2. gr. Sama cr um viðbótarskatt af húseignum samkv. 3. gr., 
ef heiinild þessarar greinar er notuð. -

13. gr.
Lög þessi öðlast gildi 1. janúar 1932 og falla þá jafnfram t úr gildi lög 

nr. fif>, 27. júni 1921, og öll önnur lög og lagaákvæði. er fara í bága við þessi lög.

G r e i n a r g e r ð .
Frum varp þetta var flutt á siðasta þingi, en fékk ekki afgreiðslu þá. Sam- 

kvæmt fjárlagafrum varpi rikisstjórnarinnar er fasteignaskattur á næsta ári áætl- 
aður 280 þús. krónur, en í greinargerð þeirri, er fvlgdi frv. i fyrra, var fast- 
eignaskattur til ríkissjóðs samkv. því áætlaður 850 þús. krónur á ári. Var þar 
gert ráð fyrir, að fasteignamat það, sem fram kvæm t var síðastliðið ár, myndi 
nema uiii 180 milljónum króna á skattskyldum fasteignum. Ennþá liggur ekki 
fjTÍr endanleg niðurstaða fasteignamatsins, og verður því eigi sagt með fullri 
vissu, hver tekjuauki ríkissjóðs vrði, ef frv. þetta verður að lögum, en eftir því, 
sem vitað er um matið, má fullvrða, að tekjuaukinn er mjög varlega áætlaður 
600 þús. krónur á ári fyrir ríkissjóð. Að öðru óbreyttu er þá hægt að lækka nauð- 
synjavörutollana um þessa upphæð.

Ef sveitar- og bæjarfélög nota heimild jjá, sem gert er ráð fyrir í 12. gr., 
má gera ráð fyrir, að fasteignagjöld og hreinsunargjöld til þeirra myndu nema 
nálægt 1150 þús. krónum  á ári, en fasteignagjöld til sveitar-, bæjar- og sýslu- 
vegasjóða námu árið 1926 um 455 þús. krónum. Mætti því að öðru óbreyttu, ef 
heimild þessi væri notuð, lækka útsvörin i heild sinni um h. u. b. 700 þús. 
k rónur á ári hverju.

Að öðru levti vísast til greinargerðar þeirrar, er fylgdi frv. i fvrra.


